
Pietro Manali

Albaniar filologoa

«Arbéreshea identitate
ezaugarri handiena izan da»

Sizilian egon gara Pietro Manali filologoarekin. Arbéresherari buruz
hitz egin digu, Albaniatik duela sei mende alde egindako komunitateak
bizirik mantendu duen hizkuntzaz.

EUROPAKO KOMUNITATERIK bitxie-
na ote? Ez dago Kaukasoko azken
bailara misteriotsuraino joan beha-
rrik, ezta kostalde artiko izozturai-
no ere. Errazago: hartu hegaldi
merke bat Palermora eta handik
Cotleone herrira doan autobusa. 60
minuturen buruan Piana degli Alba-
nesira iritsiko zara. “Benvenuti”,
irakurriko duzu herriko sarrerako
panelean; azpian, albaniar bertsioa:
“Miré se na erdhét”. Hori nahikoa
bitxikeria ez, eta albaniar bandera
gorriak —arrano beltz eta bi buru-
duna— atentzioa emango dizu Fiat
500 baten atzealdean erantsita, edo
zintzilik hainbat etxetako balkoitan.
Dena den, ez dira bertakoak herri-
minak gainditutako iritsi berriak.
Diotenez, arbéresheak XV. men-
dean lurreratu ziren Mediterraneo-
ko irlan. Siziliarrekin harremana
izan dute mendeotan zehar, jakina,
baina ez gehiegi; ez nortasun ezau-
garri nagusia, hizkuntza, galtzerai-
no. “Itla barruko irla” da Piana
degli Albanesi, hala diote batzuk
behintzat.

Giorgio Kastriota enparantzako
bankuak toki bikaina dira atseden
hartzeko. Ba al zenekien Tiranako
plaza nagusiak ere albaniar heroi
handiaren izena duela? Bada, herri-
ko plazatik atera gabe, Pietro Mana-
lik jator hartuko zaitu bertako libu-

KARLOS ZURUTUZA

“Ume oro arbéresheraz mintzatzen da etxean nahiz kalean”.

rutegian. Bera dugu egokiena gure
jakin-mina asetzeko.

Azalduko zeniguke zer den arbéreshe
herria?

Gure arbasoak Balkanetatik iritsi
ziren XV. mendean. Kondairak dio
Giorgio Kastriota albaniar heroia-
ren senideak zirela, baina errealita-
tea oso bestelakoa da. Antza, aita
santuak ordaindutako mertzena-
rioak izan ziren gure arbasoak, edo
besterik gabe, otomandarren era-
soetatik ospa egindako albania-
rrak.

Bost mende pasa dira jada Balkane-
tatik iritsi zinetenetik. Nola liteke hiz-
kuntza hain bizirik egotea?
Isolamendua izan da giltza, batetik
fisikoa, eta bestetik, komunitateak
aukeratutakoa. Kontuan izan ezkon-
tza mistoak 1950. urtera arte ez zire-
la gauzatu.

Bertako erakundeek ere lagundu
dute hizkuntza mantentzen. Elizan
arbéreshera erabiltzeak eragin han-
dia izan du hizkuntzaren iraupe-
nean. Izan ere, “greci” (grekoak)
deitu ohi digute, gure erritua orto-
doxoa delako eta ez katolikoa.

KARLOS ZURUTUZA



Pretro Manah

Nortzuk dira arbéresheak?

Arbéresheak XV. mendean iritsi
ziren Italiara Albaniatik. Calabria,
Sizilia eta Apulia probintzietan bizi
dira egun eta 100.000 inguru dira.
Arbéresheek albaniar identitateari
eutsi diote mendez mende, bes-
teak beste, arbérisht hizkuntza, eta
bizantziar erritua mantendu dituzte-
larik. ltalieraren eragina jaso duen
arren, euren mintzaira 0so baliaga-
rria da filologoentzat, otomanda-
rren aurretiko albaniar hotsak man-
tendu baititu. Piana degli Albanesin
ez ezik Siziliako herri gehiagotan
topa daitezke komunitate horren
kideak, hots, Santa Cristina Gelan,
Contessa Entellinan, Mezzojuson
eta Palazzo Adrianon. Beste hain-

Arbéresheak albaniar banderarekin.

bat herritan desagertu arren, alba-
niar jatorriko hainbat hitz entzun
daitezke oraindik bertako siziliar
dialektoan. 1880an siziliar askok
Amerikara jo zuen, eta hainbat
herri, esate baterako, Ybor City
(Florida), arbéresheen kokaleku
berri bilakatu ziren.

1937ra arte Piana de Greci zuen
izena gure herriak.

Denboraldi luze horretan, makina bat
arazo eta erasori aurre egingo zenio-
ten, ezta?

Gaur egun bezala, duela 600 urte
ere ez zen erraza Siziliako kulturan
txertatzea. Arazo handiena gure
greziar-bizantziar erritoa zen. Zaila
zen onartzea beste kultu bat zuen
komunitate arrotza. Txikitan arbé-
resheraz besterik ez genekien eta
isuna jartzen zieten gure gurasoei.
ITtaliera eskolan ikasten zen, baita
gaut ere.

Edonola, hizkuntzaren kontrako
erasoak biziki handiagoak dira gaur
egun. Gaztelaniak edo frantsesak ez
bezala, gureak nekez egin diezaioke
aurre ingelesaren garaipen martxari.

Zein da, beraz, zuen hizkuntzaren
egoera gaur egun?

Hizkuntza identitate ezaugarri han-
diena izan da guretzat, komunitatea
babesteko ezinbesteko tresna. Zaila

| 1.500 Irakasle |
~ 39.000 ikasle

da garapenaz edo atzerakadaz hitz
egitea. Arbéreshera orduz kanpo
irakasten da eskolan, baina hemen-
go ume oro arbéresheraz mintza-
tzen da etxean nahiz kalean. Begi-
bistan dago lehen ez genituen
baliabide asko ditugula, hots, libu-
ruak, grabaketak, eta abar.

Albaniarekin nahiko harreman sen-
doa mantendu duzue, ez da hala?

Gure herriaren eta Albaniaren arte-
ko harremana ez da inoiz eten,
euren mendebaldearekiko lotura
izan baikara beti. Albaniarrek “odol
galdua” deitu ohi digute eta Enver
Hoxa agintari estalinistaren erregi-
menak gure mitoa erabili zuen mun-
duari Albaniaren “irudi ona” emate-
ko. Izan ere, 70eko hamarkadan
gutako asko Albanian egon ginen,
Tiranak gonbidatuta. Erregimen
totalitarioa zen arren, guk nazio-
erreferente bat izan dugu beti, hau
da, Balkanetan Albania izeneko
herrialde subiranoa dago. Aldi
berean, lotura honek Erromaren

mesfidantza sortu zuen. Esaterako,
60ko hamarkadan, Carabinieri poli-
ziak Calabrian arbéresheak erreklu-
tatu eta hona ekartzen zituen. Ez
ziguten esaten eurak ere arbéres-
heak zirela; helburua bertako jendea
ulertzea zen, ustezko gaizkileen
solasaldiak hain “sekretuak” izan ez
zitezen.

Zerk bereizten zaituzte Balkanetako
albaniarrengandik?

Ia 600 urte igaro eta gero oso herti
desberdinak gara. Albaniar gehie-
nak musulmanak dira. Guk, aldiz,
antzinako erritu ortodoxoati eusten
diogu, oraindik ere. Hizkuntza alde-
tik, egungo albanierak mailegu asko
jaso ditu turkieratik azken bost
mendeetan, eta gurea, italiera nahiz
Siziliako dialektoekin nahastu da
denboraldi luze honetan. Agian,
eskualde txiroan bizi izana elkarba-
natzen dugu bi herriok, Sizilia ere
oso atzeratua egon delako. Dena
den, egungo Albaniako egoera eko-
nomiko nahiz soziala eta gurea ezin
dira alderatu, inolaz ere.

Aipatu duzun pobrezia hori zela eta,
90eko hamarkadaren hasieran maki-
na bat albaniar etorkin iritsi ziren Ita-
liara. Nolako harremana izan zenuten
haiekin?

90eko hamarkadan era guztietako
albaniarrak iritsi ziren herrialde
honetara, onak eta txarrak, baina
Italiako iparraldeak “albaniarra =
kriminala™ ekuazioari eutsi dio beti.
Urte haietan gutako asko itzultzaile
lanetan aritzeko hartu zituzten eta,
aldi berean, bertako jendeak elkar-
tasun handia adierazi zieten iritsi
berriei. Pianan, esaterako, badira
primeran integratu diren familiak.
Dena den, gauza jakina da beste
batzuek espetxean bukatu dutela.
Gaur gehiago hitz egiten da erru-
maniarrez albaniarrez baino. l

Babeslea: HABE

Bero—beroan

“Indioek bezala
ez dut hitz egin nahi”

GURASOAK ESPAINIATIK etorti
ziren 1950eko hamarkadan, beste
asko bezala. Gipuzkoako herri
batean aurkitu zuten ostatua,
baserrian. Seme-alabek beti
entzun dute inguruan jendea eus-
karaz. Seme horietako batek
%80ak baino gehiagok euskara
dakien herria aukeratu zuen aspal-
di bizitzeko. Herriko saltsa guztie-
tan ibili ohi da, kolore, zaletasun
eta adin guztietako jendearekin.
Ez diot inoiz euskaraz entzun
(hitz solteren bat ez bada). Herri-
tar bakarra entzun dut gizon horti
euskaraz egiten, duela urte batzuk
euskaltegian izena eman baitzuen.

ONINTZA IRURETA

Herritar bakar hori irakaslea zen, [EFSEIHA

noski.

Mendian, euskaldun petoen koa-
drilan, gaztelaniara aldatzen dute (nik
gaurtik aurrera ez) bera aurrean
dagoenean. 50 urtetik gora dituen
lagun honek dio ulertzen duela eta
lasai hitz egiteko euskaraz. Ez da hala
ordea, ez du ulertzen, behin baino
gehiagotan frogatu duenez.

Bigarren aldiz euskaltegian izena
eman du. Esan dit berak badakiela
indioak bezala hitz egiten, baina
horrela hitz egiterik ez duela nahi.
Nik esan diot indioak bezala hitz egi-
ten ez badu, sekula ez duela ondo
hitz egiten ikasiko, a, eta zabaltzeko
herrian euskaraz egin nahi duela!
Bigarren aldiz euskaltegian eta inork
ez dio euskaraz egiten...

Honelako albisteak egunero irakurtzeko, jaso hari(@ DOAN e-postaz:

Enplegu politikak

EAJ eta Lopezen Gobernua liskarrean dabiltza enplegu politiken transfe-
rentziaren ondorioz. Biak, funtsean, gehiago ari dira eztabaidatzen epeen
kontuagatik —urtarrila edo iraila— benetako edukiagatik baino —enplegu-
rako politika osoak, hau da, aktiboak eta pasiboak—. Lopezek kasketa
hartu du Madrilgo Gobernuak enplegurako politika aktiboak negoziatu
dituelako EAJrekin, Aurrekontuak babestearen ordainetan, eta Lopezekin
eta bere Gobernuarekin ezikusiarena egin dutelako. Sindikatu abertza-
leak izan dira, hala ere, PSOEren Gobernua eta EAJ salatu dituztenak, ez
doazelako mamira.

Langileak eta enpresariak dira Estatuko kutxari beren prestazio eta
pentsioentzako dirua ekartzen diotenak. Enpleguari dagokionez, EAEko
langileek eta enpresariek 1.130 milioi euro kotizatu zituzten 2007an eta
langabeziaren gastua 594,54 milioi eurora igo zen. Horrek esan nahi du
Espainiako Estatuko kutxan 536 milioi geratu zirela. Gizarte Segurantzan
antzekoa gertatzen da: 2007an 6.165 milioi euro bildu ziren eta pentsio-
etako gastua 5.745 milioi euro izan zen. Gauzak horrela, enplegu politika
aktiboak transferitzeak, politika pasiboak ere ekarri behar ditu berarekin,
hala nola haiekin zer egin eta nola finantzatu erabakitzeko gaitasuna. Eta
Euskal Herriari dagokio politika horiek kudeatzea. Madrilgo edo
Gasteizko nahiz Irufieako sukurtsalen eskuetan uzteak, esan nahi du

finantzatzen jarraitzea enpresari eta sindikatu espainiarrak, edota EAEko

nahiz Nafarroako euren sukurtsalak. Hauek oso gustura daude eredu
horrekin, beren finantzazio milioidunarentzat balio duelako. Gure subira-
notasun politiko faltak, beste behin ere, Madril edota Parisen menpe
egotera eramango gaitu. ,
Jnsn Mavi Aweji

Benito Fizek bere blogean Enric
Serra i Casals blogariak
(www.uab.cat/servei-llengues) ida-
tzitako pasarte bat itzuli du:
“Bellaterra Eskolara joan naiz gaur.
Zer esanik ez seigarren mailako
maistraren gonbidapena berehala
onartu nuela; seigarreneko neska-
mutilak Estatuko hizkuntzen aniz-
tasuna lantzen ari dira-eta. Bi mezu
bidali nahi izan dizkiet.

Lehenengoa: hizkuntza erroma-
niko guztietatik hurbil gaude, oso
hurbil. Ez da onargarria adibidez
galiziera edo aranera ia ahaleginik
gabe ez ulertzea. Hain hurbil ditu-
gun hizkuntza hauei guztiei ezin
diegu geure burua itxi. Geure
neba-arrebak, senideak eta familia
ezagutu nahi ez izatea bezala izan-
go litzateke hoti.

Bigarrena: euskara ez da hizkun-
tza itxia, zaila, arrotza eta ezinez-
koa, eta bertara hurbiltzeko ahale-
gina egin behar da. Ez jariotasunez
hitz egiteko seguruenik, baina bai
guretzat arrotzak izaten jarraitzerik
nahi ez dugun hainbat erreferentzia
hobeto ulertzeko.

Jakin nahi dugu Athletic-eko
Etxeberria jokalariaren abizena
katalanez ‘Casanova’ esango litza-
tekeela; ulertu nahi dugu autobi-
deetan ikusten ditugun Azkar
kamioi urdin horiek ‘rapids’ direla.
Lehendakari hitzean “lehen” (‘pri-
mer’) identifikatu nahi dugu akaso;
paseoa egin nahi dugu
Kataluniako Pitinioko hertietan
jakinda hango toponimo asko eus-
kal jatorrikoak direla”.

Ur Apalategik Berrian esanak:
“Garbi dagoena da euskal literatura
Atxagaren sariaz geroztik aldatu
egin dela funtzionamenduan.
Lehen, bere akats eta muga guztie-
kin, sistema buru askia zen, edo
bedetren autozentratua. Huskal
idazleen arteko hierarkia euskal
munduko idazle, irakurle eta kriti-
koek egiten zuten”.

Aoiz, Zubiaga eta Zalloren analisi zorrotzak

ESPAINIAKO V/ENTO SUREITA
kari ezkertiarrak ETAren historia
hartu du gaitzat bere azaroko
zenbakian eta berau jorratzeko,
ezkerreko hiru euskal analisten
ikuspegiak bildu ditu, hirurak
arras interesgarri eta sakonak.
Floren Aoiz, Mario Zubiaga eta |
Ramon Zallo.

Analisi luzeak dira eta ETA-

ren historiarekin bat ezker [

abertzalearena ere miatzen
dute, ezinbestekoa den bezala.
ENAMen historiatik, egungo eta
biharko ETA eta ezker abertzaleaz
ere aritzen dira. Ondorengo lerroe-
tan, batez ere etorkizun horri buruz-
ko hausnarketei heldu diegu.

AT EE Y I erraietatik egiten
du bere analisia. ETAren jardun eral-
datzailea azpimarrazen du funtsean,
honek armekin —batez ere— edo
gabe euskal gizartean aldaketa han-
diak azkartzeko ahalmena izan due-
lako eta duelako.

Bere tesi nagusia da, ETA eta
ezker abertzaleko jardueren ondorioz
nagusiki, eredu autonomikoak
porrot egin duela Euskal Herrian eta
horren erakusle dela euskal gizar-
tearen gehiengoa nabarmen dela
erabaki eskubidearen aldekoa.

“Haien eragin soziala indargabe-
tzeko eta eszenatoki berrietara egi-
teko edozelako urrats saihesteko,
azken hamar urteetan erakunde poli-
tiko independentzia zaleengana jo
du errepresioak (...) Edozein eratan,
kontuan hartu behar da errepresio
andana hau, erreformaren krisi
sakona eta bere ‘aterabide autono-
mikoa’-ren ondorio direla (...) Bitxa
bada ere, ezker abertzaleak inoizko
zailtasunik handienak ditu politika
egiteko, baino inoiz ez ditu izan gaur
egun adinako garaipen politiko.

Estatutuen defentsa inoiz baino
ahulagoa da egun, gaur egun inoiz
baino indar gehiago ari dira eska-
tzen euskal gizartearen erabaki
eskubidea”.

Artikuluaren azken hausnarketak
Altsasuko Adierazpenari egiten dio
erreferentzia, berau aipatu barik, eta
funtsean, ETAk egoerak azkartzeko
duen indarra baliatuz, une honetan
Euskal Herrian gerta litekeen aldake-
ta historikoa azkartzen lagundu
beharko lukeela dio. Nola ez du esa-
ten, baina Aoiz Altsasuko Adieraz-
pena egin zen prentsaurrekoan izan
zen eta han, Mitchel printzipioak
medio, nahikoa esaten zen.

ETAren 50 urteko bizi-
tzaren analisi ideologiko-politiko
zorrotza egiten du, ahalmen kritiko
eta indargune teoriko sendoak
dituela erakutsiz. ETA eta ezker
abertzaleak Espainiaren garapen
sozio-politikoaren baitan, sistemare-
kin bizi izan duten dialektika zorrotz
aztertzen du. Etiken borrokaz mintzo
da eta argi iritzi dio, lehia horretan
Estatua eta sistemaren ikuspegia
garaile atera dela gizartean, “lehenik
esparru espainiarrean, gero europa-
rrean (Frantzia) eta azkenik euskal
gizartean”. Horren ondorioz, “ordena
konstituzionalak bere defentsan era-
biltzen zuen biolentzia justifikatzea

lortu du eta, aldiz, bere aurka
erabilitako biolentziaren justifi-
kazioa ahultzen ari da”.

Argi du Estatuak ezker aber-
tzalea ezker mutur isolatura bul-
\ tzatu nahi duela, eta Otegi, Diez
eta enparauen atxiloketak hor
kokatzen ditu. Ikuspegi errealis-
tari ukitu utopikoa emanez,
ezker abertzalearen erronka
“diskurtso etiko berri bat eraiki-
tzean” dagoela dio, modu horre-
tan “erradikalizazio demokratikoaren
hurrengo olatuaren oinarriak jartze-
ko”. Eta azken ondorioa argia bezain
tinkoa da: ezker abertzalearen hel-
buruak berberak badira ere, bitarte-
koak ezin dira orain artekoak izan.
Berak dioen bezala, “gaitza bezain
ezinbestekoa da berrikuntza”.

AYIMTAETAren azken su-etenaren
analisi sakona egiten du. ETAri lepo-
ratzen dio prozesuaren porrota eta,
bere azken komunikatuetatik ondo-
rioztatzen du ez dagoela irtenbiderik
hark finkatzen dituen klabeetan, hau
da, lurraldetasuna eta erabaki esku-
bidea bere izatea jokoan dagoen
negoziazio batera lotzea. Batasuna-
ren etorkizunari buruz tinkoa da:
“Batasunak ez du ezeren lidergorik
izango, euskal politikaren eragile
garrantzitsuenetako baten —hots,
ETAren— ekintzak baloratzeari uko
egiten badio”. Bi hipotesi ENAMen
etorkizunerako: gerta liteke ETA eta
ezker abertzale historikoaren arteko
desadostasun prozesu bat denboran
luzatzea; eta gerta liteke biak berriz
bat egitea ETAren klabeetan, eta
hori “irrazionala izanik ere, ez litzate-
ke lehen suizidio kolektiboa”.

Viento Sur aldizkariaren helbidea
sarean (106. zkia):
http://www.vientosur.info/

PELLO ZUBIRIA

Aita-semeak arbola gazte bat landatzen
Peruko Amazonian dagoen San Francisco
de Yarinacocha herrian. Argazkia bertako
shipiba etniako herritarrei laguntzen dien
San Francisco Saludable erakundeak
dauka webgunean. Irakurleak eskuineko
aldean ikus ditzake ortuko hondakin
organikoak eta etxeetakoak metaturik,
konpost bihurtzeko prozesuan. Munduan
milioika herritarrek artatzen ditu etxe,
baratze eta ukuiluetako hondakinak ongarri
bihurtzeko. Azkenerako, hauek atmosferari
karbonoa kentzen diote lurrean finkatzeko.
Aitzitik, nekazaritza industrialak janariak
ekoiztu, transformatu eta merkaturatzeko
prozesuan CO2 eta bestelako gas asko
isurtzen ditu,industriarekin eta garraioekin
klimaren beroketa larriagotuz. Kalitate
urriagoko janariak ekoitziz, gainera.

£

Nekazariek
hoztu lezakete
Lurra

Egunokaz Kopenhagen daude bilduta munduko agintari
nagusiak klimaren aldaketa saihesteko neurriak
eztabaidatzen. Bazter batetik, Via Campesina inguruko
laborariek proposamen eraginkorra plazaratu dute:
nekazaritzak asko lagun lezake mundua hozten.

NEKAZARITZA INDUSTRIALA BADA
Ludia jasaten ari den beroketa oro-
korraren errudunetako bat, bestela-
ko laborantza ekologikoa orokoz-
tzeak asko lagunduko luke planeta
hozten. Horra laburbilduta GRAIN
erakundetik baserritarrek zabaldu
duten mezu deigarria, azterketa
zehatz batean oinarritua.

GRAIN da nazioarteko erakunde
txiki bat munduko nekazariei eta
horien inguruko mugimendu sozialei
lagundu nahi diena bioaniztasunean
oinarritutako eta giza taldeek kontro-
latutako elikadura sistema eraikitzeko
ahaleginean. Mundu osoko ekintzai-
leak elkartzen ditu GRAINek, Bar-
tzelonan dauka egoitza nagusia eta
organigraman bi euskaldun dauzka:
Paul Nicholson zuzendaritzan eta
Aitor Urkiola kudeaketan.

Ingelesez, frantsesez, gaztelaniaz
eta portugesez funtzionatzen duen
GRAINek Biodiversidad hirihilabete-
karia plazaratzen du paperean,
Internetez ere libre irakur daitekee-
na. GRAINek asteotan erakusten
dituen titularren artean hau oso dei-
garria suertatzen da: “Nekazariek
Lurra hoztu dezakete”. Horti zertan
oinarritzen duten jakin nahi due-
nak, Biodiversidaden urrian argitara-
tutako Cuidar el suelo irakurri beha-
rra dauka, eta merezi du.

Gaztelaniaz suelo, frantsesez sol eta
ingelesez soi/ esaten zaiona, euska-

48 » arGia 2009«o ABENDUAREN 13A

raz “lurzorua” deituko genuke,
Elhuyar hiztegiak ematen dion esa-
nahian: “Harri meteorizatu, materia
organiko, ur eta airez osaturiko
geruza, lurraren azalaren zati han-
diena estaltzen duena eta landareen
euskarri dena”.

Oinpean darabilgun lurzorua
—hormigoiz edo asfaltoz estali gabe
dagoena, alegia— jende gehienek
uste baino biziago eta aberatsagoa
da. Alabaina nekazaritza industriali-
zatzearekin, eta ongarri kimikoak
nagusitzearekin, lur hoti zer den ere
ahaztu egin dugu.

Kontua da lurzoruko gai organi-
koek karbono asko —negutegi eragi-
naren erruduna den CO2a— daukala
bere baitan. Industriarekin eta
garraiabideekin batera, nekazaritza
modernoak ere lagundu du atmos-
teran CO2 kopurua izugarri handi-
tzea. Nolatan? Bi eratan. Batetik,
lurzoruko gai organikoak kasik
desagertzeraino ahuldu ditu, eta
horietan zegoen CO2a eguratsera
pasatu da. Bestetik, laborantza pro-
zesu industrial bihurtzean berak ere
eragin ditu CO2 isurketa handiak,
hasi granja erraldoietan sortzen
direnetatik eta produkzio kate guz-
tiak isurtzen dituenetaraino.

Ongarri kimikoek ehun urte baino
gehiago duten arren, nekazaritza
modernoaren kalte handienak
azken mende erdiari dagozkio.

Orain badakigu, adibidez, nitroge-
no-fosforo-potasiozko —fertilizan-
teetan irakurtzen ditugun NPK sigla
famatuak— ongarrien emankortasu-
na izugarri ahuldu dela: labore ber-
dina eskuratzeko, hektarea batean
gaur baserritarrak 1960ko halako
zazpiz biderkatu behar duela nitro-
genozko ongarria. Sekulako pro-
duktibitate galera.

Karbonoa lurrean nola finkatu
GRAINek egin ikerketan zehatz-
mehatz erakusten dira ongarri kimi-
koen eragin paradoxikoak. Honako
hau, adibidez, deigarria da: NPK
ongarriekin lurzoruak jokatzen du
droga fxute gero eta gogorragoak
behar dituen heroinomanoaren tan-
keran, ongarria jasotakoan sekulako
aktibitatean murgiltzen dira lurreko
mikrobioak baina berehala agortu
eta lehen baino goseago geratzen da
soroa, aurrekoa baino dos handia-
goaren eske.

Ongarri kimikook alboko kalte
gehiago ere badituzte. Klimaren
beroketarentzako CO2a baino ani-
tzez kaltegarriagoa den oxido nitro-
soa sortzen dute, janariek minerale-
tan daukaten edukia urteotan
izugarri jaistea eragin dute, eta abar.

GRAINekoen proposamenean,
hala ere, ardatza zera da: urteotan
lurzoruak karbonoa atxikitzeko
galdu duen ahalmena berreskura-



tzen lagundu behar zaiola. Munduan
industria zabaldu baino lehen, kal-
kulatzen da airean zegoen karbono
tona bakoitzeko lurzoruak bi zeuz-
kala bere baitan, baina gaur aireko
tonako lurrak 1,7 tona omen dauz-
ka. Kopuru hau lehengoratzean
ikusten du gakoa GRAINek.

Nola lortu? Nekazaritza natura-
lera itzulita, ongarri kimikoak baz-
tertu eta lurrak berriro simaurrez,
konpostez eta bestelako gai organi-
koz ongarrituz. Horrela, gaurko
nekazaritza sistemarekin karbonoa
isurtzen duten alorrek karbonoa
kendu egingo liokete atmosferari.
Zenbat? Mundu osoko lurzoruek
bereganatu ditzaketen gai organi-
koen proportzioan. Garbi utzita
hasieran erritmo geldoagoan gerta-

tuko litzatekeela fenomeno hori,
alor batek gai organikoak asimila-
tzeko mugak dituelako, baina pix-
kanaka gero eta kopuru handiagoak
bereganatuko lituzketeela, lurzorua
aberastearekin batera gai organiko-
ak asimilatzeko ahalmena handi-
tzen duelako.

Lurzotruaren azaleko 30 zentime-
troak jotzen da direla emankorrak.
Azal hotrrek mende erdi honetan
galduak ditu gai organikoak %1letik
%?3rainoko proportzioan. Kopuru
hoti planetan lantzen diren soto
guztietara aplikatuz, galdu den gai
organikoen kopurua izugarria da:
gutxienez 150.000 milioi eta mentu-
raz 205.000 milioi tona. Hori
berreskuratzeko lana burutuz gero,
gaur Lurraren atmosferak daukan

o TERMOMETRORA =

CO2 soberakinaren herena elimina-
tzea lekarke.

GRAINekoen ustez, emaitzak
kalkuluok baino askoz hobeak izan
litezke, baldin eta munduan barrena
agintariek gaia seriotan jarraitzea
deliberatu balezate. Eta mundu
osoko laborariek erakutsia dute
nekazaritza jasangarri bat zein hei-
netaraino den kapaz simaur, kon-
post eta gainerako hondakin orga-
nikoak bereganatzeko. Nekazaritza
mota honekin epe luzera soroen
emankortasuna eta laboreen osasu-
na hobetzen direla demostratuta
dagoen bezalatsu. Ororen buru,
nekazaritzak hartu ahal izango luke
bere gain, ondorengo 50 urteetan
lortzeko, gaur Ludiak daukan CO2
soberakinen ia bi heren.

Asmo hau burutzeko, prefosta,
baldintza batzuk bete beharko dira.
Urtean planetako lurzoruei 7.000
milioi tona gai organiko itzultzeko
milioika basertitarren lana beharko
da, milaka komunitaterena. Gaur
egun munduko nekazarien bizimo-
dua deuseztatzeko dinamika hankaz
gora jarri beharko lukete agintariek.
Abeltzaintza ere arras aldatu behar-
ko litzateke. Produkzioa eta kontsu-
moa deslokalizatzetik berriro
lekuan bertan zentratzera pasa.
Ororen buru, produkzio eta kon-
tsumo ereduak aldatuta.

Bide batez esanda, hitietako hon-
dakin organikoak errauste plantetan
“energiazko balorizazioa” egiteko
erregai izendatzetik ongarritzat tra-
tatzera pasa behar da. Baina hau
nola sartuko diezu buruan Zabal-
garbi intzineradoraren edo Zubieta-
ko proiektuaren sustatzaileei? l

Azkenetik hurbilago

rretiro bezperan nago eta aitortu

behar dut biziraupenaren aldetik nola

edozein giza jardueraren aldetik, hur-

bilago nagoela azkenetik edo azkene-

kotik (adinak ez du barkatzen) aurre-
kotik edo puntakotik baino. Lasterketan
geroz eta atzerago nola, halaxe politika
lerroetan. Mendiak igotzen ere zangoak
geroz eta motelagoak, eta zer esanik ez,
begi bistarekin bezala memori kontuetan,
gero eta motzago eta kamutsago. Lagun
batek askotan galdetzen dit: “Gogoratzen
haiz, hasi eta bukatu arte segidan hitz egi-
ten genuen garaiaz?”. Salbuespen bakarra,
aspaldiko kontuak (hoti ere, adinaren sei-
nale): haurtzaroko bihurrikeriak, nerabeza-
roko txolinkeriak edo gaztaroko ustezko
balentriak... Horiek detaile
guztiekin gogoratzen ditut.
Segur aski inkontzienteki bir-
moldatuak. Norbaitek esan
zuen, “Memoriak hasieratik

Duela gutxi Donostian paseoan nenbilela:

suntsitzailea. Eta gure belaunaldiak burutu
ezin izan zuen iraultza, egungoak egin
beharko du, bestela humanitateak jai dul
Batzuk hasi dira XXI. mendeko sozialis-
moaz hitz egiten. Horiek bai azkarrak!
Badakit, belaunaldi bakoitzak bete
eskarmentutik ikasten duela. Baina, argi
daukat, aurrekoen akatsetik ez badu ikas-
ten, berria haren erruak errepikatzera kon-
denatuta dago. Bi adibide. Bat: Egun kapi-
talismoa krisi larrian murgilduta dago, ez
betiko ordea. Burgesia(k) Estatua(k) lagun,
burubelarti ari da ahalik eta hobekien irte-
teko. Eta aurre egiten ez badiegu aurretik
eramango gaituzte. Are... pikutara ere.
Horrela izan da aurreko krisialdietan eta
horrela izango da oraingoan ere. Bi: Gerra
zibil odoltsu baten ondoren
ezarritako diktadura luze
eta anker batek sortu zizki-
gun kalteak estaltzeko, oroi-
mena zikiratu nahi diguten

aurrera” idazten edo gogora-

Yagiie ]enerala izeneko kalearekin egin nuen

herria gara. Oroimenik

tzen direla. Arrazoi guztia
zuen.

topo. Ez dakizue nor izan zen militar hori?

gabeko demokraziaz mesfi-
dantza izan dezagun nahi

Dena den, atzeko lerro-

Mola eta Franco 1)eza1alzo ‘harakin’ bat.

dute. Egun, biktimak
—azken urtetakoak eta alde

etan kokatzeak baditu bere
abantailak. Gustuko borro-

Hala ere, [rufiean UPNkoei I)ezala, Donostia

batekoak, bakarrik, jakina—

ketan murgiltzeko eta

horretan ere go]vernatzen duten sozialista jator

aldaretan jarri nahi dituzte.

manifetan nahi duzun
tokian kokatzeko aukera

eta on})erei, antza, izen horrek ez die ezer

Gainera, udaletxeek eta
Eusko Jaurlaritzako Herri-

ematen dizu.

txarrik iradokitzen. Beraz, ez dute memoriarilz,

zaingo Sailak hitzarmen bat

Asko hitz egin da gure
belaunaldiaren porrotaz.
XIX. mendean Xenpelarrek
“lege eder bat jarri bizi gaite-
zen garbi” desiratzen zuen
antzera (eta desioa bete gabe
hil zen). Gurea “iraultza eder
batekin” amets egiten genuen XX. mende-
ko 68ko belaunaldia da. Alabaina, mun-
duan iraultzarik ez, eta gurean ezta hamar
duroko demokrazia ere. Hala ere, ez ginen
oker. Bataila galdu genuen baina gudak
—klaseen arteko gudak— hor dirau. Livio
Maitan italiar iraultzaile eta marxista petoa-
11 entzun nion behin: “Marxen Kaprtalaren
berrirakurketa bakoitzak indartu egiten
dizkit kapitalismoarekiko herra eta gorro-
toa”. Egungo kapitalismoak gero eta antza
gehiago du Kapitalaren hiru tomoetan
antzematen denarekin. Sistema ankerra eta

edo olzerrago, ez du molestatzen

egin dute biktimak laido-
tzen dituzten ikur eta oroi-
garri guztiak ezabatzeko.
Alabaina, duela gutxi
Donostian paseoan nenbi-
lela: Yagiie Jenerala izeneko
kalearekin egin nuen topo.
Ez dakizue nor izan zen militar hori? Mola
eta Franco bezalako “harakin” bat. Hala
ere, Irufiean UPNkoei bezala, Donostia
horretan ere gobernatzen duten sozialista
jator eta onberei, antza, izen horrek ez die
ezer txarrik iradokitzen. Beraz, ez dute
memoriarik, edo okerrago, ez du molesta-
tzen. Harrigarria! Gai batzuetan harritzeko
gaitasuna galdu izan ez bagenu!

Portzierto! Nazional Katolizismoaren
gerizan eta Francoren onespenez Urgull
tontorrean eraikitako Jesusen Bihotzaz
zer? Ni sutan jartzen nau! Bl

